
Трансформаторлар энергетика ва ишлаб чиқариш саноатида жуда кенг 

қўлланиладиган қурилмалардан биридир. Улардан электр энергиясини узоқ 

масофаларга узатишда фойдаланилади. Трансформаторнинг асосий вазифаси 

катта кучланишни керакли миқдорга пасайтириб бериш, ёки аксинча, паст 

кучланишни керакли миқдорга ошириб беришдан иборат [1].  

Юртимизнинг энергетика ва ишлаб чиқариш саноати соҳаларида ҳозирда 

фойдаланилаётган бир неча минглаб трансформаторларнинг асосий қисмини  

ичида мой мавжуд бўлган мойли трансформаторлар ташкил этади. 

Трансформатор ичидаги мойнинг вазифаси уни узлуксиз равишда совутиб 

туришдан иборат. Мой трансформаторнинг ҳажмига қараб бир неча юз литрдан 

бир неча юз тоннагача бўлиши мумкин. Саноатда эксплуатация қилинаётган 

трансформаторлар кечаю-кундуз 24 соат давомида тўхтамасдан ишлайди.  

Уларнинг узлуксиз равишда ишлаб туришида мойнинг ўрни катта. 

Трансформатор узоқ муддат давомида ишлаши натижасида мойнинг 

таркибида турли механик аралашмалар пайдо бўлади. Бу эса трансформаторнинг 

ишлаш режимига салбий таъсир қилади. Натижада  эса электр энергиясининг 

узатилиши тизимида узилишлар пайдо бўлиши мумкин.  Шу боисдан, агар 

трансформаторлар ичидаги мой ўз вақтида механик аралашмалардан тозалаб 

турилса, трансформаторнинг узлуксиз равишда ишлашига эришилади ва электр 

энергияси таъминотида юзага келиши мумкин бўлган турли узилишлар бартараф 

этилади. Ишлатилиб бўлинган трансформатор мойини регенерациялаш бу ундан 

қайта фойдаланишнинг энг самарадор усулларидан биридир. Шунинг учун 

ишлатилиб бўлинган трансформатор мойини регенерациялашнинг самарадор 

технологияларини  ривожлантириш ва жорий этиш ёқилғи-энергетика мажмуаси 

корхоналарида ресурсларни тежаш ва энергия самарадорликни ошириш 

дастурининг асосий элементи бўлиб ҳисобланади.    

Ҳозирги кунда трансформаторларнинг хизмат кўрсатиш муддатини 

ошириш бўйича янгича ёндашув устунлик қилмоқда. Бу усул мойни 

регенерациялаш билан бир қаторда  тоза мойнинг циркуляцион усулда узлуксиз 

равишда регенерацияланишини  ҳам ўз ичига олади.  Тоза мойнинг 

циркуляцияси целлюлоза изоляцияни тозалашни таъминлайди ва 

трансформаторнинг ишлаш ресурсини оширади.  

Бунда куч трансформаторнинг мойини қайта тозалаш натижасида фойдали  

иш  коэффициентлари 0,97-0,99,  кичик қувватлилариники эса 0,82-0,9 атрофида 

қайта тикланади. 

Трансформаторлар учун уларнинг юкланиш  коэффициентлари   =0,6-0,7 

атрофида бўлганда трансформаторларнинг фойдали иш коэффициентлари энг 

юқори бўлади  (1- расм). 

 
1- расм. куч трансформаторнинг фойдали  иш  коэффициент 

Трансформаторларнинг ташқи тавсифи бирламчи чулғам кучланиши U1 

ва қувват коэффициенти 2cos  ўзгармас бўлганда иккиламчи чулғамдаги 

кучланишнинг юклама токи I2 га боғлиқлигини ифодаловчи эгри чизиқ 

)( 22 IfU   трансформаторнинг ташқи тавсифси (тавсифи) дейилади. 2-расмда 

трансформаторнинг турли  хил характердаги юкламаларга оид ташқи тавсифлари 

кўрсатилган. 

Бу тавсифлардан кўринадики, актив нагрузкада 1cos 2  , актив-индуктив 

нагрузкада эса, 1cos 2   ва фаза силжиши бурчаги       0  бўлади. Бунда, 

актив-сиғим  нагрузкада 1cos 2   ва 0  бўлади. Бу кўрсатгичлар 

трансформоторнинг ишлатилиб бўлган мойларини қайта фойдаланишга 

чиқарилганда агар мой ўзининг хусусиятлари тўлиқ тикланса, ташқи тавсифи 

талаб этилган кўрсатгичларда бўлади. 

2-расм. Трансформаторнинг ташқи тавсифи 

 

3-расмда ишлатилиб бўлган трансформатор мойларини эксплуатация 

жойида циркуляцион усулда тозалаш чизмаси келтирилган [2]. 

 

 
 

3-расм. Ишлатилиб бўлган трансформатор  мойларини эксплуатация 

жойида циркуляцион усулда тозалаш  

 

Ҳозирда муаллифлар томонидан таклиф этилаётган циркуляцион усулда 

тозалаш технологиясини ишлаб чиқиш бўйича тадқиқодлар давом эттирилмоқда. 

